
Sara Citta 
 
 

OM Swastiastu, Om Awighnamastu 

 

Puja pengastuti lan angayubaiya katur majeng ring Ida Hyang Widhi Wasa antuk 

Asung kertha wara Nugraha ida ngewetenang kauripan bhuana Agung lan Bhuana Alit 

Jangkep saha Tri Hita Karanannia, gumanti sida adung petemon kang bhuwana kalih 

ngewetuang kauripan sekala niskala, kesinanggeh maka murdhaning prayojana 

panggriptaning Awig-Awig. 

Desa pawakan Bhuwana Agung, Awig-Awig gumanti uger-uger pemargi, 

mangdane sida mikukuhang lan ngewangun sukertaning desa sareng kerama desania 

tur kesungkemin antuk Dharma, prawertinia ngerajegang Sang Hyang Aji Agama Manut 

Dresta. 

Sewosan ring dresta inucap, pemekas Pancasila lan Undang-Undang Dasar 1945 

miwah sehananing peraturan-peraturan Negara Republik Indonesia tan maren 

keinggilan tan wenang kelempasin antuk daging Awig-Awig puniki. 

Awig-Awig Desa Adat Sading warsa 2018 puniki nginutin uger-uger utawi 

Pedoman Awig-Awig saking Dinas Kebudayaan Kabupaten Badung, nanging unteng 

daging ipun medasar antuk awig-awig Desa Adat Sading warsa 1990. 

 

OM  ksama sampurna ya namah swaha 

OM Shanti shanti shanti OM 

 

 

        Sading, 13 Oktober 2018 

SARGA PERTAMA  

 ARAN LAN WEWIDANGAN DESA 

 

Pawos 1 

(1) Desa puniki ngaran DESA ADAT SADING. 

(2) Wewidangan Desa Adat Sading mewates nyatur, luwirnia : 

Sisi Lor       :  Margi Agung Aban.  

Sisi Wetan    :  Jelinjingan Bau.  

Sisi Kidul     :  Tukad Laang Cangkupan.  

Sisi Kulon   :  Tukad Laang Campuh Kereban Langit. 

 

Pawos  2 

Wewidangan Desa Adat Sading kemanggehang antuk 5 (limang) Banjar Pemetang 

Dasan, luwirnia: 

1. Banjar Pemetang Dasan Puseh - Pengalasan. 

2. Banjar Pemetang Dasan Dajanbingin. 

3. Banjar Pemetang Dasan Delodbingin. 

4. Banjar Pemetang Dasan Negara. 

5. Banjar Pemetang Dasan Umahanyar. 

Asing - asing Banjar Pemetang Dasan jangkep wenten watesipun. 

 

Pawos  3 

Desa Adat Sading ngewengku 13 (tiga welas) Banjar Adat (Banjar Sukaduka) luwir 

ipun: 

1. Banjar Puseh. 

2. Banjar Pengalasan. 

3. Banjar Pasekan. 

4. Banjar Sengguan. 

5. Banjar Jeroan. 

6. Banjar Pekandelan Bedanginan. 

7. Banjar Pekandelan Bedauhan. 

8. Banjar Karangsuwung. 

9. Banjar Negara Kaja.  

10. Banjar Negara Kelod. 

11. Banjar Negari.  

12. Banjar Madya Sari.  

13. Banjar Ujung Sari.  

SARGA KALIH 

PEMIKUKUH LAN PETITIS 

 

Pawos  4 

Desa Adat Sading ngemanggehang pemikukuh : 

1. Pancasila. 

2. Undang - Undang Dasar 1945, Pamekas Pasal 18. 

3. Tri Hita Karana manut tatwaning Bhuwana Agung 

4. Perda Provinsi Bali No 3 tahun 2001 tentang Desa Pakraman, sane kauwah antuk 

Perda Provinsi Bali No 3 tahun 2003. 

 

 

Pawos 5 

Petitis Desa Adat Sading : 

1. Mikukuhang miwah ngerajegang Agama Hindu mejalaran antuk astiti bhakti ring Ida 

Sang Hyang Widhi Wasa. 

2. Nginggilang tata prawerti meagama saha nincapang kewerdianing Desa Adat. 

3. Ngewangun Ian ngerajegang kasukertan Desa  saha pawongannia melarapan antuk 

pasilih asih selunglung sabhayantaka. 

4. Ngerajegang kasukertan sraje druwening Desa lan pawongannia. 

SARGAH TIGA 

SUKERTA TATA AGAMA / PARHYANGAN 

Palet 1   

Indik Dewa Yadnya 

Pawos 6 

Pura-pura sane kemanggehang Kahyangan Tiga : Pura Desa Bale Agung, Pura Puseh, 

Pura Dalem Tungkub, Pura Kahyangan Ian Meraja Pati Setra Kaja, Pura Dalem 

Penataran Ian Meraja pati Setra kelod. 

 

Pawos 7 

Piodalan ring Pura Kahyangan Tiga : 

1. Pura Desa : Wraspati Wage Wuku Sungsang.  

2. PuraPuseh : Sukra Paing Wuku Dungulan.    

3. Pura Dalem Tungkub : Wraspati Manis Wuku Dungulan. 

4. Pura Kahyanngan Ian Meraja Pati Kaja: Nemoning utawi Purnama, wusanTumpek 

Wayang. 

5. Pura Dalem Penataran : Tilem wusan Anggarkasih Wuku Medangsia.  

Pemiteges : 

Tilem nemoning Buda Manis Wuku medangsia tan kengin ngaturang piodalan, 

gumanti nyantos Tilem sane pacang rawuh. 

6. Pura Meraja Pati Kelod: Purnama Sasih Kelima. 

 

 

Pawos 8 

Penyanggra Piodalan ring Pura Desa: 

1. Piodalan Pelinggih sane dados pederben desa, kekaryanin antuk mangku sareng 

semetonnia. 

2. Piodalan Pelinggih sane dados elingan penyade, kekaryanin antuk penyade. 

3. Pengegongan sareng petang diri sane sampun kepastikayang. 

4. Krama pura desa ngemedalin beras anggen nasin gong, ngaryanin kawas Ian 

datengan rawuh eteh-eteh selangi. 

5. Krama Banjar pinaka penyelediyin desa, ngaryanin ulam gong Ian ulam upakara 

sane tiyosan. 

6.  Penjor Ian segehan agung kekaryanin antuk krama Pura Desa sane sampun 

kepastikayang. 

Pawos 9 

Penyanggra Piodalan ring Pura Puseh: 

1. Piodalan Pelinggih sane dados pederben desa Ian Pemangku kekaryanin antuk 

mangku. 

2. Piodalan Kawitan kekaryanin antuk Krama Banjar Puseh 

3. Piodalan Pelinggih Pelingsen Basuki, kekaryanin antuk penyarikan Pura Puseh 

melarapan antuk sawah pelaba 10 (dase) are. 

4. Piodalan Pelinggih sane dados elingan Penyade, kekaryanin antuk Penyade, 

5. Tangguran gong, sangun sekan gong Ian nasin kawas kesungkemin antuk Mangku. 

6. Krama Banjar pinaka penyelidiyin desa, ngaryanin ulam gong Ian ulam upakara. 

 

 

Pawos 10 

Penyangra Piodalan ring Pura Dalem Tungkub: 

1. Piodalan Pelinggih sane dados pederben desa Ian Pemangku kekaryanin antuk 

Mangku. 

2. Piodalan Pelinggih sane dados elingan Penyade, kekaryananin antuk Penyade. 

3. Tangguran Gong, sangun sekan Gong Ian nasin Kawas kesungkemin antuk 

Mangku. 

4. Krama banjar pinaka penyelidiin desa, sane mesetra kaja ngaryanin ulam gong Ian 

ulam-ulam upakara. 

 

Pawos 11 

Penyanggra Piodalan ring Pura Dalem Penataran Ian Pura Kahyangan, pahpahannia 

pateh sekadi wewacakan ring pawos 10.  

Pemiteges: Upakara unggahan ring pelinggih Meraja Pati Kaja, kekaryanin antuk krama 

banjar sane menyelidiyinin desa, sane mesetra kaja. 

 

Pawos 12 

Penyanggra Piodalan ring Pura Meraja pati Kelod, kesungkemin antuk krama desa 

sane Mesetra Kelod. 

Pawos 13 

Pura Manik Galih pinaka penyungsungan Krama Subak, Piodalannia dados elingan 

desa. 

Pemiteges: Piodalan ring Pura Manik Galih nemonin Buda Cemeng Warigadian. 

 

Pawos 14 

Ritatkala Piodalan ring pura Taman Ayun Mengwi, krama desa patut ngaturang ilen 

piodalan Ian aturan ring rahina Buda Manis, Wuku Medangsiya manut dresta. 

 

Pawos 15 

Nemoning rerahinan : 

1. Rerahinan ring Pura Kahyangan Tiga, Purnama, Tilem, Kajeng keliwon. 

2. Sejeroning Ida Betara Nyejer ring Bale Agung. 

3. Rerahinan-rerahinan minakadi Buda Keliwon Pagerwesi, Sugihan, Galungan, 

Kuningan, miwah rerahinan gumi sane lianan, 

4. Ritatkala ngelungang. 

5. Miwah sane tiyosan manut dresta. 

Upakara-upakara inucap kekaryanin antuk Mangku. 

 

 

Pawos 16 

Sehananing pura-pura sewewengkon Desa Adat Sading patut keaci tur kepiara olih 

sang sane nyungsung pura-pura inucap. 

 

Pawos 17 

Sejeroning ngemargiang karya Dewa Yadnya kerama desa kepatutang nunas pemuput  

ring  pemangku   (nguntap   mangku)   melarapan   antuk  upakara penguntapan 

sejangkepnia.  

Pemiteges: Yadnya sane tiyosan dados kepuputang antuk Balian Sonteng. 

Pawos 18 

Pisarat Desa ring Pemangku Kahyangan Tiga: 

1. Pemangku patut mediksa widhi keprebiyanin antuk desa. 

2. Nyabran warsa keaturang busana arangsukan. 

3. Pemangku sane mantuk, krama desa patut ngaturang eteh-eteh daksina saha sesari 

manut perarem. 

 

Pawos 19 

Karya Ngusaba desa kewentenang tengah abad apisan (seket warsa) nemoning tahun 

masehi rah widhu (0) tenggek Windhu (0) utawi rah windhu (0) tenggek panca (5). 

 

Pawos 20 

Karya Dewa Yadnya ring Pura Kahyangan Tiga, ritiyosan ring piodalan ngenem sasih 

utawi ngewarsa, patut kewentenang manut perarem. 

 

Pawos 21 

Prade wenten pesemetonan mangku Lampus, upakara piodalan ring Pura sane patut  

kesanggra  antuk  mangku  kekaryanin  antuk  krama   desa,   prebeyane ketanggung 

antuk Mangku.  

Pemiteges : 

1. Prade mangku utawi turunannia sane jenek ring peumahannia lampus, piodalan ring 

pura nenten kedadosang utawi nyerepin. 

2.  Prade Penyade utawi turunannia lampus, piodalan ring pelinggih sane dados 

amongan Penyade pateh sekadi inucap ring ajeng (pemiteges 1). 

 

 

Pawos 22 

Piodalan ring sinalih tunggil Pura Kahyangan Tiga, nenten kedadosang utawi nyerepen 

ritiyos sekadi inucap ring pawos 21, tepengan wenten : 

1. Kelian Desa utawi Wakilnia Ian Pemangku Kahyangan Tiga lampus sedurung 

sengker tutug tigang rahina. 

2.  Sedurung tutug tigang rahina sejeroning desa ngewentenang Pitra Yadnya 

Pengeritan utawi Pitra Yadnya sane tiyosan sane kesanggra antuk Desa. 

3. Kacuntakan Desa sane lianan 

 

 

Pawos 23 

Ritepengan kecuntakan desa, piodalan ring pura-pura Dang Kahyangan Ian pura-pura 

sane lianan, sewewidangan Desa Adat Sading taler nenten kedadosang utawi 

nyerepen. 

 

Pawos 24 

Mikukuhin Ian ngerajegang pemargin dresta separindik Saraswati Ian perwaning kepitu 

(Siwa Latri). 

 

Pawos 25 

Pura-pura Dang Kahyangan ring desa Adat Sading minakadi: Pura Dalem Dasar, Pura 

Kereban langit, Pura Taman Alasarum, Pura Batan Ancak, Pura Dalem Kediri, Pura 

Negari, Ian Pura Pengulun Subak kepekelingan antuk Kelian Desa / keelingan antuk 

Desa. 

 

Pawos 26 

Nyanggra rerahinan Galungan Ian Kuningan sekadi ring sor: 

1. Penyarikan Desa ngewentenang arah-arahan, indik Galungan nadi miwah nenten 

nadi. 

2. Galungan ketiben Tilem utawi Purnama kemanggehang Galungan Nadi. 

3. Ngencak Galungan melarapan antuk pemutus Kelian desa Adat. 

Pawos 27 

Selamin Ida Betara nyejer ring Bale Agung nemoning pekiyisan ilen-ilen pekiyisan 

kesanggra antuk : 

1. Mangku Pura Desa: Upakara pependetan (pendet wali), upakara pengegongan Ian 

nasin sekan gong, upakara pengulapan (prebeya saking desa) miwah sane lianan 

manut dresta. 

2. Segehan agung Ian upakara ring segara kekaryanin antuk kerama Pura Desa Ian 

penyade sane sampun kepastikayang. 

3. Penyambleh celeng butuhan keutsahayang antuk kerama pura desa sane sampun 

kepastikayang, prebeya kemedalang antuk desa separo jangkep. 

4. Caru manca sata kekaryanin antuk kerama Pura desa, prebeya saking desa 

sejangkepnia. 

5. Upah gong, ulam sekan gong miwah sangunnia Ian sesari-sesari kemedalang 

antuk desa miwah sane lianan manut dresta. 

 

 

Pawos 28 

Ring rahina Pengerupukan patut kewentenang tabuh rah ring Bale Agung Ian 

Pempatan Agung. 

 

Pawos 29 

Rahina Nyepi patut kelaksanayang antuk krama desa adat Sading inggih Punika: Amati 

Geni, Amati Karya, Amati Lelungan, Amati Lelanguan. 

 

 

Pawos 30 

Brata Penyepian kemargiang saking rahina semengan jantos benjang semengan saking 

rahina penyepian Ian sapa sira ugi memurug patut tiwakang danda gung arta manut 

perarem. 

Pawos 31 

Mesimakrama (medharma Santhi) kemargiang ring rahina Ngembak Geni utawi rahina 

sane tiyosan manut pemutus Kelian Desa Adat. 

Palet 2  

 Indik Pitra Yadnya 

Pawos 32 

Genah   mendem   utawi   ngeseng   layon  pedreben   krama   desa  Adat   Sading 

kewastanin Setra. 

 

Pawos 33 

Rahina ngeseng utawi mendem layon, melarapan antuk pedewasan pemargi saking 

penyarikan desa Ian penugran Ida Sang Sulinggih sane pacang muput. 

Pemiteges: Sejeroning ngaben, pedewasan sane dados kemargiang inggih punika 

penunggalan dewasa saking penyarikan desa Ian sulinggih sane memuput. 

 

Pawos 34 

Sejeroning arahina nenten dados mendem utawi ngeseng layon lintang ring akalih 

sewewidangan setra, semalih nenten dados mendem utawi ngeseng mekirim.  

Pemiteges: ngangge setra sejeroning ngeseng utawi mendem layon pet lintang ring 

kekalih manut pidabdab Ian pemutus Kelian Desa Adat. 

 

Pawos 35 

Indik kedadosang mendem mekingsan utawi mekingsan digeni, manut pemutus Kelian 

Desa Adat. 

 

Pawos 36 

Layon sane mejalaran salah pati, ulah pati Ian sekancan ipun kengin kebakta budal Ian 

kependem utawi kegeseng melarapan upakara sepatutnia. 

Pawos 37 

Prade wenten sang tiyos desa mendem utawi ngeseng layon ring setra dreben Desa 

Adat Sading, patut kekenanin penanjung batu manut perarem, saha upakara sepatutnia 

manut Agama Hindu (penanjung batu inucap 125 pis belong).  

Pemiteges: Sang medrebe layon sane mependem inucap, sejeroning desa ngerit patut 

sareng Ian tinut ring pidabdab desa. 

Pawos 38 

Asing-asing krama desa sane medrebe layon mependem patut keaben ritatkala desa 

ngemargiang ngaben pengeritan. 

 

Pawos 39 

Prade wang lampus ngadut manik (Mobot), tan wenang kependem utawi kegeseng, 

sedurung bobotannia embas. 

 

Pawos 40 

Prade wenten wang lampus keanan wang lampus dereng mepandes, sane kaucap 

sampun munggah Daha/Teruna, utawi sampun merabian, patut metatah riyin wawu 

dados kependem utawi kegeseng. 

 

Pawos 41 

Setiyosan ring setra pederben wewidangan Desa Adat Sading, tan pisan 

kedadosang/kepatutang mendem utawi ngeseng layon, olih krama Desa Ian sekancan 

wang tiyosan. 

 

Pawos 42 

Sapa sira ugi krama desa sane mederbe kepialangan seda utawi mantuk patut 

mesadok ring Prajuru Banjar utawi Prajuru Desa. 

Pawos 43 

Nenten kepatutang nginepang bambang ring setra, Ian prade bambang sane nenten 

durus keanggen mendem layon patut keupakara sepatutnia. 

 

Pawos 44 

Ngaben ngerit (pengeritan) patut kewentenang sejeroning dasa warsa apisan 

melarapan antuk pidabdab Ian perarem prajuru desa. 

 

Pawos 45 

Rahina larangan mendem utawi ngeseng layon: 

Purnama, Tilem, Perwani, Kajeng Keliwon, odalan Ian rerahinan Pura Kahyangan Tiga,  

Saraswati,  Pagerwesi,   Galungan,  selamin Ida Betara nyejer ritatkala Pekiyisan, 

Nyepi, Kala gotongan Ian Semut sedulur.  

Pemiteges: Kala gotongan ngedis nenten wacakan rahina larangan. 

 

Pawos 46 

Pemargin layon ritatkala mendem utawi ngeseng ring setra, patut ngangge margi desa 

adat sane sampun kepastikayang manut dresta. 

 

Pawos 47 

Pemargin layon sekadi inucap ring pawos 46 nenten dados ngelintangin layon tiyosan 

utawi ngelangkar watang, taler nenten dados ngangge margi adat ring jaba Pura Dalem 

Dasar. 

 

Pawos 48 

Pemargin layon sane kantun meyusa alit (durung daha utawi teruna) patut metatuh 

utawi mepapah nenten kelugra mesandang. 

Pawos 49 

Pemargin layon mangda trepti, nenten kepatutang parisolah ngarap layon. 

 

Palet 3  

Indik Butha Yadnya 

Pawos 50 

Bhuta Yadnya inggih punika  upakara-upakara pebeyakalan ring pertiwi Ian 

parhyangan, sarwa perani Ian bebhutan. 

 

Pawos 51 

Upakara pebeyakalan ring sarwa prani: 

1.  Ring sarwa tumuwuh ritatkala tumpek Pengarah (Saniscara Keliwon) wuku Wariga. 

2. Ring sarwa ingon-ingon ritatkala Tumpek Kandang (Saniscara Keliwon) wuku Uye. 

3. Upakara pekala-kalaan ring manusa manut kawigunannia. 

 

Pawos 52 

Upakara pebeyakalan ring pertiwi, Kahyangan Ian Bebhutan kewastanin caru, nista, 

madia, utama manut kawigunannia saha pepalihan caru  inucap sekadi ring sor: 

1. Eka Sata.               

2. Panca Sata. 

3. Panca Sanak. 

4. Panca Kelud. 

5. Rsi Gana. 

6. Tawur Agung Ian selanturnia. 

 

Pawos 53 

Tiyosan sekadi ring ajeng, taler sane kesinanggeh caru minakadi banten saiban utawi 

yadnya sesa kemargiang nyabran wusan meratengan. 

Pawos 54 

Nyabran piodalan ring Kahyangan Tiga, patut kewentenang pecaruan senistannia caru 

eka sata kesungkemin antuk Banjar penyelidiyin desa. 

 

Pawos 55 

Nangken Sasih Kesanga (Tileming Kesanga) kebawos ngerupuk patut kewentenang 

pecaruan sekadi ring sor: 

1. Ring Bale Agung : Caru Panca Sata. 

2. Ring Pempatan Agung utawi Marga Tiga : Caru Eka Sata. 

3.  Ring soang-soang peumahan, upakara pecaruan ring sanggah utawi ring merajan, 

ring natar, ring lebuh manut arah-arah Kelian Desa Adat. 

 

Pawos 56 

Upakara pecaruan sane tiyosan kemargiang sekadi ring sor: 

1. Ring sasih Kelima kewentenang caru nangluk merana. 

2. Ngaturang ibungan Ian pecaruan sane tiyosan manut perarem Prajuru desa. 

 

Palet 4  

Indik Manusa Yadnya 

Pawos 57 

Manusa yadnya inggih punika upakara-upakara dharmaning kauripan manusa ngawit 

saking kama petak kelawan kama bang sejeroning garba, jantos kelayu sekar, sane 

dedodunan ipun sekadi ring sor: 

1. Megedong - gedongan. 

2. Embas Rare.  

3. Kepus Udel. 

4. Ngelepas aon (roras rahina). 

5. Akambuhan (abulan pitung rahina). 

6. Nyambutin utawi metelu bulanan (tigang sasih). 

7. Pawetonan (enem sasih). 

8. Ngempugin (tumbuh untu). 

9. Meketus. 

10. Ngeraja swala utawi ngeraja singa.  

11. Mepandes utawi metatah.  

12. Mewiwaha.  

13. Mewinten. 

 

Pawos 58 

Upakara-upakara inucap ring pawos 57, nista, madya, utama, manut sastra agama Ian 

catur dresta sane kerajegan ring desa Adat Sading. 

 

Palet 5  

Indik Rsi Yadnya 

Pawos 59 

Ring pura Kahyangan Tiga, Pura Dang Kahyangan, Pura Pengulun Subak Ian pura-

pura sane tiyosan mangde ngadegang Pemangku Ian Penyarikan melarapan antuk 

upakara pawintenan (mediksa Widhi). 

 

Pawos 60 

Ngadegan Pemangku, Penyarikan, Dasaran ring pura Kahyangan Tiga, miwah Balian 

Sonteng kemenggalanin antuk Kelian Desa Adat saha keprebiyanin antuk desa. 

 

Pawos 61 

Manut dresta, pemargin upakara yadnya sane kepuputang antuk: 

1.  Pemangku Kahyangan Tiga: upakara Dewa Yadnya, upakara Bhuta Yadnya miwah 

upakara-upakara sane tiyosan sane keincapang keluhur. 

2. Balian Sonteng: upakara Manusa Yadnya, upakara Pitra yadnya miwah upakara-

upakara sane tiyosan sane keincapang ke teben. 

Palet  6  

 Prekangge Pura 

Pawos 62 

Sane kesinanggeh Prekangge Pura inggih punika: 

Pemangku, Dasaran, Penyarikan, Penyade, Pengerob utawi krama utawi teruna, 

pengegongan. 

 

Pawos 63 

Prekangge Pura inucap ring pawos 62 kegentosin melarapan antuk keturunan. 

 

 

Pawos 64 

Prekangge-prekangge Pura inucap, ring: 

1. Pura Desa: 

Pemangku, Penyarikan, Penyade petang diri, kerama roras diri, pengegongan 
petang diri. 

2. Pura Puseh: 

Pemangku, Penyarikan, penyade petang diri, Teruna kerama pengarep banjar 
Puseh. 

3. Pura Dalem Tungkub: 

Pemangku, Penyarikan, penyade limang diri, pengerob seket kutus diri. 

4. Pura Kahyangan: 

Pemangku, Penyarikan kalih diri, Penyade, pengerob enem belas diri. 

5. Pura Dalem Penataran: 

Pemangku, Dasaran, Penyarikan kalih diri, Penyade pitung diri, pengerob pitung 
dasa diri. 

6. Pura Manik Galih Ian Meraja Pati Setra Kaja: 

Pemangku Ian Penyarikan. 

7. Pura Meraja Pati Setra Kelod: 

Pemangku Ian Penyarikan 

Pawos 65 

Pewilangan karya utawi ayah-ayahan mantuke ring prekangge Pura kepikukuhin manut 

pewilangan dresta. 

Pawos 66 

Tata cara ngadegang Pemangku : 

1. Ngewilangin tur ngemanggehang keturunan. 

2. Nunas pewuwus melarapan antuk nyanjan. 

3. Sampun sinanggeh kepingit tur kepilih nganutin dresta. 

4. Mediksa Widhi (Mewinten).  

 

Pemiteges : 

Ping ajeng mangku mangdannia melarapan antuk keturunan, yan tan wenten 

keturunania utawi semetonania sane tunggalan wawu nganutin pemargi kaping kalih, 

yan tan sida pemargin kaping kalih wawu kemargiang indik kaping tiga. 

 

Pawos 67 

Prekangge Pure sane tiwal ring pemargi patut tiwakang danda manut perarem. 

SARGAH EMPAT    

SUKERTA TATA PAWONGAN 

Palet 1  

Indik Krama 

Pawos 68 

Sane kesinanggeh krama Desa inggih punika kulawarga sakeng wed, Ian sane sampun 

jenek tur megama Hindu, saha medruwe karang paumahan ring wewidangan Desa 

Adat Sading 

 

Pawos 69 

Tamiu sane megama Hindu sampun jenek saha maduwe karang paumahan tur sampun 

naur batu-batu pekraman, kesinanggeh krama Desa, 

 

Pawos 70 

Mageng Batu - batu pekraman inucap, manut kadi perarem. 

 

Pawos 71 

Krama Desa kadi inucap ring pawos 69 patut ngeriyinan mawirasa sareng Prajuru Desa 

saha ngaturang bakti ring Kahyangan Tiga melarapan antuk upakara Pejati. 

 

Pawos 72 

Tamiu megama Hindu miwah megama tiyosan sane ngeranjing ring Desa Adat Sading 

gumanti ngerereh pengupajiwa turmaning jenek lintang ring asasih patut mesadok ring 

Prajuru Adat Ian Dinas melarapan antuk ilikita pastika. 

Pawos 73 

Tamiu inucap ring pawos 72 keni sedana krama manut sekadi paetangan soang-soang 

Banjar Adat saha tinut ring tatiwak Desane nganutin indik ngupadi kesukertan Desa ring 

sekala. 

Pawos 74 

Sang sane metiyosan agama sane sampun jenek saha sampun maduwe karang 

paumahan ring wewidangan Desa Adat Sading sane pecak sareng mekrama 

desa/banjar patut nawur sedana krama nyabran 6 (enem) sasih makeh ipun manut 

perarem. 

Pawos 75 

Paletan krama Desa inggih punika: Krama Ngarep, Krama Balu, Ian Krama Roban. 

1.  Krama Ngarep inggih punika krama sane sampun merabian tur sampun ketedunan 

mekrama banjar manut kadi uger-uger sane memargi ring soang-soang Banjar Adat. 

2. Krama Balu inggih punika sang pegat merabian melarapan antuk katinggalin seda 

utawi padem. 

3.  Krama Roban inggih punika para alit-alit miwah para yowana sane sampun 

kepupulang ring Sekeha Teruna-Teruni. 

 

 

Pawos 76 

Ngawit tedun mekrama desa wantah mikukuhang daging uger-uger ring soang-soang 

Banjar Adat indik nedunang krama pengarep sane nenten tiwal ring daging pawos 68 

inucap ring ajeng. 

 

Pawos 77 

Krama Desa patut sareng mekrama banjar Adat ring sinalih tunggil bebanjaran Adat 

sawewengkon Desa Adat Sading. 

 

Pawos 78 

Krama Desa keni ayah-ayahan sekadi: Ayah ngarep saking krama pengarep, ayah balu 

manut balunipun, lan ayah roban saking teruna-teruni. 

Pawos 79 

Sehaning pamidanda (dedosan) sejeroning meayah-ayah ring desa kesukserahin ring 

soang-soang Banjar Adat. 

 

Pawos 80 

Tetegenan miwah pepeson ketiwakang ring: krama pengarep keni pepeson sawungkul, 

krama balu keni separo jangkep, karang tuang nenten keni ayah-ayahan nanging keni 

pepeson separo jangkep. 

 

 

Pawos 81 

Desa mepaweh leluputan ayah utawi pepeson ring: prajuru desa, para Pemangku 

Kahyangan Desa, Sonteng, Penyarikan Desa, sang sakit tahunan, sang inggilan 

linggih.Sor singgih leluputan inucap manut ring perarem. 

 

Pawos 82 

Krama Desa polih petias sekadi: pesayuban, nyarengin paruman saha mastikayang 

pemutus, mepuangkid miwah sane tiyosan melarapan antuk kewenangan Kelian Desa 

Adat 

 

Pawos 83 

Krama Desa patut ngemanggehang Swadharmaning Negara miwah Swadharmaning 

Agama saha tinut ring daging Awig-Awig Desa. 

 

Pawos 84 

Wusan dados krama Desa  : 

1. Sangkaning megingsir genah saking wewidangan desa adat Sading. 

2. Sangkaning wusan mekrama Banjar Adat. 

3.  Sangkaning sampun kepastikayang tiwal ring pemargin Desa melarapan antuk 

pemutus Perarem Desa. 

Pawos 85 

Sapa sira ugi krama desa sane wusan mepekraman ring desa Adat Sading nenten polih 

pahpahan arta brana desa. 

 

Palet 2  

Indik Parajuru 

Pawos 86 

 

Prajuru Desa Adat Sading inggih punika sang sane ngenterang Desa Adat. 

 

 

Pawos 87 

Pepalihan prajuru Desa Adat Sading inggih punika: 

1. Kelian Desa Adat pinaka Murdhaning Desa Adat.  

2. Penyarikan Pura Desa keadegan dados Penyarikan Desa Adat.  

3. Pesedahan Desa pinaka wakil Kelian Desa Adat.  

4. Kesinoman Desa pinaka Juru Arah. 

 

 

Pawos 88 

Prajuru Banjar Adat inggih punika Kelian Patus, pinaka Kesinoman Desa ring soang-

soang Banjar Adat. 

 

Pawos 89 

Kelian desa adat utawi Wakilnia kepilih melarapan antuk perarem desa, saha keadegan 

maduluran antuk ma-Dewa saksi ring Pura Desa. 

 

Pawos 90 

Penyarikan Desa keadegan melarapan antuk Turunan saha me-Dewa saksi ring pura 

Desa, kewewehin malih antuk pewintenan. 

Pawos 91 

Kesinoman Desa keadegan manut sekadi daging uger-uger ring soang-soang Banjar 

Adat, indik ngadegang Kelian Patus. 

 

Pawos 92 

Sang sane keadegan dados prajuru desa, minakadi Kelian Desa Adat utawi Wakilnia, 

inggih punika kerama desa sane sampun mekerama pengarep, utawi pengarep 

inggilang linggih, saha dedudonan sane tiyosan manut pemutus perarem. 

 

Pawos 93 

Swadharmaning Prajuru Desa, luwiripun: 

1.  Ngenterang pengelaksanan sedaging Awig-awig utawi perarem-perarem desa, 

rawuhin kerama desa jagi ngulati tetujon manut ring petitis desa. 

2. Mawosin kalih niwakang pemutus sahaning wicaran kerama desa. 

3. Nuntun saha nyaksinin tata cara miwah pengaskaraning kauripan sane mebuat, sane 

ngilitang sulur kerama desa. 

4. Maka duta desa sajeroning metemuang bawos ring sapa sira ugi. 

 

 

Pawos 94 

Petiyas utawi ulih - ulihan Kelian Desa Adat sareng Wakilnia, merupa upon - upon 

tanah sawah druwen desa, sane sampun kepastikayang dados pecatu, saha sane 

tiyosan manut perarem. 

 

Pawos 95 

Kelian Desa Adat utawi Wakilnia kegentosin ngelimang warsa ritepengan ngembak geni 

sejeroning sasih kesanga, saha wenang mewali pinilih, utawi padgata kerarianang 

antuk kerama desa sedurung wates warsania riantuk iwang pemargi sane 

kepastikayang antuk perarem. 

 

 

Pawos 96 

Prade Kelian Desa Adat lampus sedurung watesnia, Wakil Kelian Desa Adat 

keadegang dados murdhaning desa jantos puput warsania. 

Palet  3   

Indik Kulkul 

Pawos 97 

Suaran Kulkul pinaka cihna atur, mantuk ring kerama desa utawi banjar sajeroning 

ngemargiang tata pekraman. 

 

Pawos 98 

Manut kawigunannia sekadi inucap ring pawos 97, kulkul desa utawi banjar patut 

keupakarayang. 

Pawos 99 

Kulkul ring Desa Adat Sading wenten sekadi ring sor: 

1. Kulkul Krama Desa. 

2. Kulkul Krama Banjar. 

3. Kulkul Krama Subak. 

4. Kulkul Pura Kahyangan Desa, miwah Pura - pura sane tiyosan.  

5. Kulkul Sekehe Teruna-Teruni, Sekehe Gong miwah Sekehe-sekehe sane lianan. 

 

 

Pawos 100 

Suaran Kulkul sane kerajegang ring Desa Adat Sading sekadi ring sor: 

1. Suara apisan cihnan ipun : Embas (meduwe oka) 

2. Suara ping kalih cihnan ipun ngerangkat (nganten).                 . 

3. Suara ping tiga cihnan ipun kelayu sekar (seda utawi padem ) 

4. Sejeroning Banjar Pemetang Dasan Delodbingin majeng ring Puri Sading manut 

sekadi kuno dresta, pepalihan suaran kulkul sekadi inucap, ketambehin anmk suara 

ngumpang. 

5.  Suara larnban memanjang cihnan ipun krama desa utawi banjar lumaksana 

ngemargiang karya manut arah-arahan prajura. 

6.  Suara bulus memanjang cihnan ipun genibaya utawi kedurmangalan sane sewosan. 

7. Suara bulus kalih tulud cihnan ipun wenten kemalingan, kebaak, kebegal miwah sane 

lianan. 

8. Suara bulus tigang tulud cihnan ipun jiwa bhaya minakadi keamuk, yudha miwah 

sane lianan. 

9. Suara lamban memanjang pateh sekadi wilangan lima cihnan ipun bhaya sampun 

sida katulungin utawi sampun aman. 

10. Suara ping kalih penggel tiga cihnan ipun krama desa utawi banjar mangda siaga,  

11. Suara ngumpang cihnan ipun wenten Linuh, Bulan Kepangan Ian Surya Gra. 

 

Pawos 101 

Sajeroning wenten tengeran suaran kulkul, sane macihna wenten pancabhaya sekadi 

inucap ring pawos 100, patut kesaurin antuk suaran kulkul ring soang-soang banjar 

adat. 

Pawos 102 

Kerama Desa utawi kerama Banjar patut medal saha tegep ring gegawon utawi aban - 

aban manut pawilangan pancabhaya  inucap saha sarat mapitulung 

 

Pawos 103 

Kulkul Desa utawi Banjar tan wenang ketabuh (kesuarayang) setios ring prajuru utawi 

siang sane ketitahang antuk iprajuru, sakewanten sejeroning kepancabhaya sapasira 

ugi kedadosang melaksana nyuaraning kulkul Desa utawi Banjar.  

 

Pawos 104 

Prada  wenten sane ngawitin nyuaraning kulkul manut tengeran kepancabhaya 

mewastu ngemedalang kerama, sujatinnia ten wenten pancabhaya, wang inucap 

ketiwakang danda manut gung artha. 

Palet 4  

Indik Paruman 

Pawos 105 

Paruman luwirnia: Paruman Krama Desa, Paruman Krama Banjar, Paruman Teruna 

Teruni, Paruman Prajuru Ian Pemucuk, saha kemargiang: 

1. Paruman kerama Desa a warsa apisan. 

2. Paruman kerama Banjar a wulan apisan. 

3. Paruman Teruna - Teruni a wulan apisan, 

4. Paruman prajuru lah Pemucuk manut pengarsa utawi kewigunannia. 

5. Sakaluiring Paruman dados padgata kala kawentenang manut pengarsa utawi 

kewigunannia. 

 

Pawos 106 

Ritepengan pacang parum patut   : 

1. Para pemilet mangdene mebusana adat, 

2. Wenten upakara paruman, minakadi: prayascita, biyakawonan, cane Ian upakara 

pemawos, ngelantur kekawitin antuk muspa. 

3. Ngawit pemargi jantos pemutus paruman kesinanggeh perarem, mangda macihna 

gilik seguluk saha mepitegep pelaksanan awig-awig Desa utawi Banjar. 

 

Pawos 107 

Sang sane nenten sida ngerawuhin paruman turmaning nenten wenten pesadok, patut 

tiwakang pamidanda. 

Palet 5  Indik  

Padruwen Desa 

Pawos 108 

Druwen Desa Adat Sading: Pura Kahyangan Tiga sedagingnia sekala Ian niskala. 

Pawos 109 

Druwen Desa sane lianan sekadi ring sor ; 

1. Tanah Telajakan Pura Kahyangan Tiga Ian Meraja Pati. 

2. Sawah Pers.50.Sp, Pip.-, Kls II, luas 1.600 m2. (Subak Aban). 

3. Sawah Pelaba Pura Manik Galih: 

a. Sawah Pers.12 Sp, Pip. 380, kIs I, luas 3.100 m2 (Subak Dlodsema) 

b. Sawah Pers. 10 Sp, Pip. 380, kls I, luas 700 m2 (Subak Dlodsema). 

c. Sawah Pers.24 Sp, Pip. 301, kls IIl,luas 4.775 m2 (Subak Umasangiang). 

Pawos 110 

Kawigunan tanah pedruwen Desa sekadi inucap ring pawos 109, pemuponnia 

keanggen prabya ring Pura Kahyangan Tiga miwah sane lianan, kekirangannia 

keweweh antuk urunan krama Desa manut perarem. 

 

Pawos 111 

Tanah druwen desa tan kengin keadol, ketukar utawi kegadeang sejabaning wenten 

perarem desa sane matutang pemargi lianan sane kawigunannia manut ring petitis 

desa. 

Pawos 112 

Prajuru (Kelian Desa) wenang ngetangang seananing pedruwen desa ngelantur 

nyabran paruman desa patut nyiarang separi indik unjuk lungsur padruwening desa 

antuk ilikita pastika. 

Pawos 113 

Setra druwen desa wenten kalih pelebahan  : 

1. Setra Kaja genah mendem utawi ngeseng layon krama desa sane mesetra kaja 

manut dresta. 

2. Setra Kelod genah mendem utawi ngeseng layon krama desa sane mesetra kelod 

manut dresta, ring pengulun setra genah ngeseng layon Puri Sading. 

 

Pawos 114 

Sang lampus sangkaning sakit ila, gering agung, risampun kemenggala antuk upakara 

banten penebusan Ian pengulapan, kengin kependem utawi kegeseng ring setra ageng. 

 

Palet 6  

 Indik Penyanggra 

Pawos 115 

Sinalih tunggil krama Banjar ngewangun karya Panca Yadnya, dados nunas 

penyanggra Banjar, sedurunge patut wenten pemuput bawos ring prajuru Banjar. 

Pawos 116 

Manut pemargin dresta, mantuke ring Puri Agung Mengwi Ian Puri Sading sejeroning 

wenten karya yadnya suka duka, dados ngarsang penyanggra desa, sedurunge patut 

wenten pemuput bawos ring prajuru desa. 

Pawos 117 

Rikala pelungan Petapakan Ida Betara ring Pura Luwur Natar Sari Apuan utawi Pura 

Pucak Kembar Pacung ke Pura Dalem Kediri Sading, saha ngunya ke Pura Kahyangan 

Tiga, patut kesanggra antuk desa melarapan cihna bakti ngaturang ibungan saha leleb, 

prade nenten lunga ke Pura Kahyangan Tiga nenten kesanggra antuk Desa. 

 

Pawos 118 

Sepengrawuh wang tiyos desa sane wenten pakilit subakti ring kawitan (prasasti) sane 

melinggih ring Pura Puseh patut kesanggara antuk desa, krama Banjar Puseh pinaka 

penyelidiin Desa. 

 

Palet 7 

Indik Pawiwahan 

Pawos 119 

Pawiwahan inggih punika petemon purusa Ian pradana melarapan antuk lulut asih saha 

melarapan upa saksi sekala Ian niskala manut Agama. 

 

Pawos 120 

Pemargin pawiwahan mejalaran antuk: 

1. Mepadik, keriyinan antuk pemuput bawos sedurung ngerangkat. 

2. Ngerorod, ngerangkat riyin wawu kekerunayang. 

3.  Nyentana utawi nyeburin, risampun puput bebawosan saha ketegepin antuk 

upacarajauman. 

Pawos 121 

Pawiwahan puput manut ring kecaping Agama tan kepatutang minakadi agamia, 

gumana miwah sane Hanan. 

 

Pawos 122 

Pawiwahan mantuka ring wang tiyos agama, patut keparisuda antuk upakara 

pecolongan, penyambutan Ian selantur ipun. 

 

Pawos 123 

Sejeroning pewiwahan pelaksanan pati wangi kepatutang manut dresta saha 

melarapan antuk upacara sepatutnia. 

 

Pawos 124 

Ngerangkat ketiyos desa risampun puput pekerunan patut mepamit ring Pura 

Kahyangan Tiga mejalaran antuk upakara pemamitan. 

 

Pawos 125 

Dedudonan pekerunan ngerangkat inggih punika: 

1. Melaku, saking purusa patut mesadok ring sang predana prajuru adat Ian dinas 

melarapan antuk ilikita lingga tangan sang ngerangkat. 

2. Ngeluku, penunggalang daging bebawosang melarapan antuk pererasan kayun. 

3. Bobotang, pamuput bawos indik tetegenang. 

 

 

Pawos 126 

Krama / Semeton sane kegenahan sang alaki rabi (nganten), patut mesadok ring 

prajuru Adat Ian Dinas, saha nunas pesayuban. 

Pawos 127 

Ngelaksanayang pawiwahan patut mesadok ring prajuru adat Ian dinas nitenin Ian 

ninutin daging Undang - Undang Penegaranne inggih punika UU No. 1 warsa 1974, PP 

No. 9 warsa 1975 miwah peraturan-peraturan sane lianan. 

 

Palet 8   

Indik Sentana 

Pawos 128 

Sane inucap sentana inggih punika pratisentana Ian sentana peperasan sane 

rajeg.Saha patut polih waris miwah Tetegenan sane pateh manut dresta. 

 

Pawos 129 

Sentana peperasan ri sampun mecihna: 

1. Mewidi Widana manut pemargin Agama Hindu 

2. Kesaksiang antuk prajuru adat Ian dinas. 

3. Wenten ilikita pastika. 

4. Kesiarang ring Banjar Ian Desa, ritatkala wenten paruman. 

 

Pawos 130 

Ngangkat sentana pengambilannia saking purusa, yan tan wenten saking purusa wawu 

saking pradana 

 

Pawos 131 

Yan tan wenten sentana manut sekadi daging pawos 130, kepatutang ngangkat 

sentana saking sentana wang tiyosan sane megama Hindu. 

 

Pawos 132 

Ngangkat sentana kedadosang lintang ring adiri, sane yusan ipun alitan ring sane 

ngangkat 

Palet 9   

Indik Penyapian 

Pawos 133 

Pasah merabian utawi lanang istri tan sida kumpul, patut mesadok ring prajuru adat 

miwah prajuru Dinas. 

Pawos 134 

Pemutus Nyapian (pasah merabian), risampun polih ilikita pastika saking Guru Wisesa 

utawi Pengadilan. 

Pawos 135 

Nyapian sane sampun polih pemutus saking Guru Wisesa utawi Pengadilan, patut 

ngaturang upakara Dewa saksi ring: 

a. Bale agung: nyapian saking lian desa. 

b. Pelinggih Banjar: nyapian saking tiyos banjar. 

 

Pawos 136 

Mungguhing pemargin upakara Dewa Saksi, sekadi ring sor: 

1. Kekaryanin olih sang purusa sane pasah merabian 

2. Upakara Dewa Saksi ring Desa kesaksinin olih Kelian Desa Adat, ring Banjar olih 

Prajuru Banjar Adat, pinaka Pemuput kemargiang olih Balian Sonteng. 

3. Galah pacang ngelaksanayang Upakara puniki, melarapan antuk pemutus Kelian 

Desa Adat utawi Prajuru Banjar Adat. 

 

Pawos 137 

Ring sapa sira ugi sane nenten tinut ring daging pawos 136 ring ajeng, patut 

ketiwakang danda gung artha manut perarem. 

Palet 10   

Indik Waris 

Pawos 138 

Sane kesinanggeh waris inggih punika artha berana Ian tetegenan. 

 

Pawos 139 

Pedum waris mantuka ring sentana lanang utawi istri pateh, ri kantun kebawos sentana 

rajeg. 

 

Pawos 140 

Waris (Artha Berana) kepah antuk ahli waris, ri sampun pewaris puput ilen–ilennia 

jeroning yadnya, jantos ngelinggihang. 

 

Pawos 141 

Nenten polih pahan waris prade: 

1. Nilar Kawitan Ian Sesananing Agama. 

2. Sangkaning ngutang tetegenan, desa, braya, agama Hindu (Ninggal Kedaton) 

3. Alpaka Guru Rupaka/Guru Swadiyaya manut Putra Sesana 

SARGAH LIMA 

SUKERTA TATA PALEMAHAN 

 

Palet 1  

Indik Pekarangan 

Pawos 142 

Soang-soang Pelemahan karang paumahan ring Desa Adat Sading, mangdene sida 

mangguhang kasutreptining Ian kasukertan, kedabdabang sekadi asapuniki : 

1.  Patut wenten wates antuk pagehan utawi tembok sane wenten margi mangda nenten 

wenten karang kebebeng. 

2. Wates karang meulu keluwan: Wates sisi kangin Ian sisi kaler patut kekaryanin antuk 

sang meduwe karang saha sampun kecumponin olih pengadinnia. 

3. Wates karang sane meajeng ke margi mangdane kanten asri patut kekaryanin wates 

antuk sang maduwe karang. 

4.  Karang petelajakan sane wenten ring margi desa, patut kepelihara antuk sang sane 

meduwe karang manut watesnia. 

Pawos 143 

Nenten  kepatutang  ngalahin   tanah  pedrwen   desa,   utawi   karang   tiyosan, 

ngembahan yeh / toya, ngentungan wangken wewalungan miwah sane lianan sane 

ngwetuang reged, ke karang wang lianan utawi kemargine Ian ketelabahe. Sapasira ugi 

sane tiwal ring daging pawos puniki patut tiwakang danda manut perarem. 

 

Palet 2  

Indik Pepayonan 

Pawos 144 

Ngawit nandur pepayonan adepa agung (2,5 meter) ngejeroang sakeng wates 

pekarangan. 

Pawos 145 

Nenten kelugra wenten wit pepayonan sane mentik sejeroning wates semalih sane 

ngelintangin wates bilih-bilih sane pacang mayanin. 

 

Pawos 146 

Ring prade wenten pepayonan sane ngelintangin wates utawi sane mecihna pacang 

mayanin, sang pengadinnia patut ngewarah ring sang neruwenang pepayonan inucap 

saha mesadok ring Prajuru. 

 

Pawos 147 

Pepayonan inucap ring pawos 146 patut kepademan utawi keponggol manut ring 

gegulak sepat gantung, saha kelaksanayang antuk sang mederbe pepayonan inucap. 

 

Pawos 148 

Mewates laminnia kalih wuku sang neruwenang pepayonan nenten nagingin pewarah 

pengadinnia, mewastu pepayonan inuncap mayanin, patut sang neruwenang 

pepayonan punika keni pamidanda penyangaskara Ian prabeya manut perarem. 

 

Pawos 149 

Penyangaskara kadi inucap ring pawos 148 senistannia prayascita jangkep tur 

mecikang sane kerubuhin jantos puput. 

 

Pawos 150 

Pepayonan sane tan keneng warahang, sangkaning kedurmangalan ngerubuhin 

pedruwen pengadinnia, sang meduwe pepayonan patut ngupakara pemariyascita Ian 

pepayonan sane rubuh ngelintang wates dados keambil olih sang pengadin sane keni 

bhaya 

Pawos 151 

Pepayonan sane keebah, ketotor, keponggol turmaning ngerubuhin wewangunan 

pengadinnia patut keni sisip prebeya mecikan kerubuhan saha pelarapan antuk 

upakara pemerayascita. 

 

Palet 3   

Indik Wewalungan 

Pawos 152 

Sakaluiring wewalungan nenten kepatutang: 

1. Kelumbar, mangda tan ngerusak utawi ngeletehin Parhyangan. 

2. Keangonang ring wewidangan genah suci minakadi ring perhyangan 

 

Pawos 153 

Wewalungan sane melumbar saha ngerusak pedruwen wang tiyosan, wenang ketaban 

tur kesadokang ring prajuru 

 

Pawos 154 

Wewalungan inucap ring pawos 153 kewaliang ring sang medruwe, risampun naur 

danda penebusan utawi sane tiyosan ring prajuru, sane paletan ipun sekadi ring sor: 

1. Ngewaliang  prebeya  papocolan,   gumanti   wewalungan  inucap   ngerusak 

tetanduran utawi wewangunan. 

2. Kekenenin penyangaskara Ian prebeya manut perarem, gumanti wewalungan inucap 

ngerusak perhiyangan. 

3. Pahpahan Pamidanda kesukserahang ring prajuru. 

Palet 4 

 Indik Wewangunan 

Pawos155 

Wewangunan patut ngangge gegulak saha ngemanggehang asta kosala-kosali Ian asta 

bumi melarapan antuk petitis niskala. 

 

Pawos 156 

Sehananing wewangunan tan patut ngelintangin wates pekarangan utawi nyayubin 

karang pengadinnia semalih  toyan  cerapcapan  wewangunan  inucap  nenten 

kepatutang niben karang wang tiyosan. 

 

Pawos 157 

Prade wenten wewangunan sekadi inucap ring pawos 156, patut keni warahan saking 

pengadinnia saha tiwakang pamidanda manut perarem. 

 

Pawos 158 

Wewangunan ring tepi siringan wates patut wenten paigum ring pengadinnia saha 

wenten pesadok ring prajuru desa utawi banjar. 

 

Pawos 159 

Wewangunan ring Kahyangan Tiga manut dresta wenten sane ketulanggiyingin antuk : 

krama desa, pemangku utawi penyade, muah sane lianan. 

 

Pawos 160 

Wewangunan ring pura desa : 

1. Pewangunan Desa: gedong, mundak sari, surya, bale tiyang sanga, bale gong, bale  

agung,  bale  kulkul,  bale  paruman,  balang tamak,   sumur,  tembok penyengker 

Ian pemedalan. 

2.  Pewangunan pemangku sareng semetonnia : meru Ian manjangan seluang. 

Pamiteges : sejeroning mecikang meru kerereb duk aturan krama desa 

sejangkepnia. 

3. Pewangunan penyade: gedong alit. 

 

 

Pawos 161 

Wewangunan ring Pura Puseh: 

1. Pewangunan desa : gedong, padmasana, pelingsen basuki, candi Ian meru 

kesarengin antuk penyungsung kawitan saking lian desa, bale murda manik, 

mundak sari, bale gong, bale kulkul, sumur, tembok penyengker Ian pemedalan. 

2. Pewangunan pemangku : pelinggih Ratu Ngurah Agung, apit lawang Ian balang 

tamak. 

3. Pewangunan-pewangunan sane tiyosan kesungkemin antuk penyade. 

 

Pawos 162 

Wewangunan ring Pura Dalem Tungkub: 

1. Pewangunan Desa (sane mesetra kaja): gedong, bale daun, bale gong, bale kulkul, 

tembok penyengker Ian pemedalan. 

2. Wewangunan Pemangku : manjangan seluang, limas agung, surya Ian apit lawang.  

3. Pewangunan-pewangunan sane tiyosan kesungkemin antuk penyade. 

 

Pawos 163 

Wewangunan ring Pura Kahyangan : 

1. Pewangunan Desa (sane mesetra kaja) : gedong, mundak sari, bale daun, bale 

gong,   bale   kulkul,   apit   lawang,   pelinggih   Meraja  Pati,   Pelinggih ring 

Penyiraman, sumur tembok penyengker Ian pemedalan. 

2. Pewangunan - pewangunan sane tiyosan kesungkemin antuk penyade. 

Pawos 164 

Wewangunan ring Pura Dalem Penataran: 

1. Pewangunan Desa (sane mesetra kelod) : gedong, pelinggih pengapit gedong 

(pelinggih Ratu Mas ), Aste Meru, Surya, bale gede, bale daun, bale gong, sumur, 

bale pesayuban, bale kulkul, pelinggih ameng-ameng, pelinggih saiban, tembok 

penyengker Ian pemedalan. 

2. Pewangunan     mundak   sari   kesungkemin   olih   pengerob   sane   sampun 

kepastikayang. 

3. Pewangunan-pewangunan sane tiyosan kesungkemin antuk penyade. 

 

Pawos 165 

Wewangunan ring Pura Manik Galih: 

1. Pewangunan Desa: pelinggih-pelinggih, bale mundak sari, bale gong Ian pelinggih 

ring penyiraman. 

2.  Pewangunan tembok penyengker Ian pemedalan kesungkemin antuk krama subak. 

 

 

Pawos 166 

Sehananing wewangunan ring Pura Meraja Pati Kelod kesungkemin antuk krama desa 

sane mesetra kelod. 

 

Pawos 167 

Seluiring  pewangunan gorong-gorong jalan sane sampun  kepastikayang kesungkemin 

antuk desa Ian krama subak. 

 

Palet  5 

  Indik Kacuntakan 

Pawos 168 

Kecuntakan ring Banjar utawi Desa sane melarapan antuk kelayuan, ngawit saking 

tengeran suaran kulkul ping tiga kepertama jantos tutug tigang rahina risampun wusan 

meprayascita Ian mebeakawonan. 

Pawos 169 

Kecuntakan ring Banjar utawi Desa melarapan antuk wenten rare embas kembar 

buncing, ngawit saking masang peselat, ri sampun wusan mecaru Ian pesucian 

Prelinggan Ida Betara-Betari rawuh ring sehananing perhyangan jantos mancut peselat. 

Pawos 170 

Prade atiwa-atiwa ngerit ring desa, kecuntakan Banjar Ian Desa saking ngulapan jantos 

tutug tigang rahina. 

Pawos 171 

Kecuntakan sang maduwe layon durung kepus udel laminnia awulan pitung rahina, 

sane sampun kepus udel roras rahina, saking sulur pakilitan pesemetonan roras rahina. 

 

Pawos 172 

Krama Desa sane kesinanggeh cuntaka, nenten kedadosang ngeranjing ke Pura, utawi 

genah suci sane lianan. 

 

Pawos 173 

Bobotan sane wenten utawi nenten wenten ngangkenin (lokita sanggraha) mewastu 

ngemedalang oka kebawos panak bibinjat, biyang Ian okannyane patut keupakara 

sepatutnia saha kesaksinin antuk prajuru Desa muah Banjar, mangdane rare inucap 

nenten kecuntakan nerus. Sang ngardi bobotan inucap patut keni pamidanda upakara 

penyangaskara desa. 

 

Pawos 174 

Para Pemangku Ian Sonteng, tan keneng kecuntakan. 

 

Palet 6 

 Indik Sarin Taun 

Pawos 175 

Naur sarin tahun, nyabran ngampung ring pesawahan mantuke ring krama desa sane 

mekarya ring sawah. 

Pawos 176 

Makeh sarin tahun atakeh gabah utawi lintang manut keledangan sang sane maturan. 

Pawos 177 

Sang sane patut ngemargiang nuduk sarin tahun, inggih punika: 

1. Mangku Desa : riantuk polih tetegenan nyangunin sekan gong ritatkala pekiyisan. 

2. Mangku Puseh: riantuk polih tetegenan ngilen Pelinggih Balang Tamak ring pura 

Puseh. 

3. Mangku Braban: riantuk polih tetegenan ngilen penyungsungan krama Subak ring 

Pura Braban. 

4.  Prekangge Pura Manik Galih: riantuk polih tetegenan ngilen rerahinan Ian mererebu 

ring Pura Manik Galih. 

 

Pawos 178 

Wewidangan sawah sane kekenin sarin tahun, wewidangan Subak Delod sema, 

wewidangan Subak Batan wani, taler krama desa sane mekarya ring wewidangan 

Subak Umesangiang Ian Munduk Jajang. 

 

Pawos 179 

Para Pemangku sane ngemargiang nuduk sarin tahun, patut muat upakara penyarin 

tahun sejangkepnia. 

 

Pawos 180 

Wewidangan sawah ring munduk Ume Lebah (Subak Umesangiang) tepi siringan 

Tukad Yeh Keling, nenten kekenenin sarin Tahun Ian kenan-kenan, sawah-sawah 

inucap kekenenin pengelengisan Pura Desa makehnia kalih takeh (4 Kg) gabah 

nyabran ngampung utawi pengupon pabyanan. 

SARGAH ENEM  

 WICARA, BHAYA LAN PAMIDANDA 

Palet 1 

 Indik Wicara 

Pawos 181 

Sang wenang mawosin ping kalih mutusang seanan wicara inggih punika: 

1. Kelian Patus, prade sang mawicara tunggil bebanjaran. 

2. Kelian Desa, seananing wicara sane wentenring wewidangan desa. 

 

Pawos 182 

Mawosang indik wicara patut wenten pesadok ring prajuru kemawon, wicara sane patut 

premangkin kebawosin tan nyantos mesadok. 

Pawos 183 

Prade sang mewicara nenten cumpu ring pemutus prajuru desa, kengin nunas pemutus 

ring sang rumawos. 

 

Palet 2 Indik Bhaya 

Pawos 184 

Indik Bhaya manut ring wacakan pancabhaya inggih punika: 

1. Jiwa bhaya upami kerancab utawi kepetpatinnia. 

2. Artha bhaya upami kepandung utawi kemalingan. 

3. Geni bhaya upami umah puwun. 

4. Er bhaya, bayu  bhaya, linuh bhaya inggih punika bhaya sangkaning 

kedurmangalan. 

5. Dura cara ring Adat Ian Agama upami : 

a. Dura cara ring Adat minakadi masanggama sareng buron, agamia miwah sane 

tiyosan. 

b. Dura cara ring Agama minakadi ngerusak perhiyangan sedagingnia sekala lan 

niskala miwah sane tiyosan. 

Pawos 185 

Sakawentenannia bhaya sekadi inucap patut nyuarayang kulkul manut pepalihan 

suaran kulkul sekadi inucap ring pawos 100. 

 

Pawos 186 

Wang sane ngelaksanayang Dura cara ring Adat Ian Agama Ian Bhaya sane tiyosan 

ring Desa Adat Sading melarapan saksi utawi bukti pastika patut tiwakang pamidanda 

penyangaskara Ian prabeya manut perarem, saha katur ring Guru Wisesa 

 

Palet 3 

 Indik Pamidanda 

Pawos 187 

Ring Banjar utawi desa wenang niwakang pemidanda ring wargannia sane sisip. 

 

 

Pawos 188 

Peniwak danda inucap kelaksanayang olih Kelian Patus sejeroning bebanjaran, Kelian 

Desa seananing pamidanda ring wewidangan desa. 

 

Pawos 189 

Agung alit pemidanda manut ring sisipnia, minakadi: 

1. Danda Artha miwah penikelannia. 

2. Pengempura utawi nyewaka. 

3. Upakara penyangaskara. 

4. Merampag.   

5. Kesepekang mekrama. 

6. kesepekang mekrama, mebanjar, medesa, mekahyangan tiga, Ian mesetra. 

Pawos 190 

Ritepengan pacang niwakang danda, setiyos ring kewenangan Kelian Desa Adat teler 

melarapan antuk perarem. 

 

SARGAH PITU  

 NGUWAH NGUWUHIN AWIG-AWIG 

Pawos 191 

 

Nguwah-nguwuhin awig-awig desa puniki melarapan antuk paruman desa sangkaning 

pekarsan kerama desa sane gilik seguluk. 

 

 Pawos 192 

Nguwah-nguwuhin awig-awig desa puniki kelaksanayang olih Kelian Desa Adat 

kesarengan antuk utusan Banjar Ian utusan Desa miwah sane lianan manut sakeng 

pekarsan Kelian Desa Adat. 

 

SARGAH KUTUS 

SAMAPTA 

Pawos 193 

Awig-awig puniki kewastaning Awig-awig Desa Adat Sading. 

 

Pawos 194 

Seananing sane durung kebawos sejeroning daging awig-awig puniki, pati 

kelaksanayang manut tata cara sane sampun ketah memargi saha kedulurin antuk 

perarem-perarem. 

Pawos 195 

Awig-awig puniki keraremin duk rahina Saniscara, Umanis Wuku Watugunung, Sasih 

Kalima, Tahun Caka 1940 Pinanggal 13 Oktober 2018 

 

Pawos 196 

Makacihna pemutus Awig-awig puniki melarapan antuk lingga tangan Kelian Desa Adat, 

Penyarikan Kelian Desa Adat Sading Ian Kelian Banjar Adat sewewidangan Desa Adat 

Sading. 

Kelian Desa Adat Sading,    Penyarikan Kelian Desa Adat Sading 
 

 

  I Ketut Sudiarsa,SH           Si Gede Ngurah Sutapa 

 

Kelian Banjar Adat Kelian Banjar Adat Kelian Banjar Adat Kelian Banjar Adat 
Puseh, Pengalasan, Sengguan, Pasekan, 
 
 
I Wayan Sudana I Nyoman Ardika I Ketut Suarja I Made Sudiarsa 
 
 
 
Kelian Banjar Adat Kelian Banjar Adat Kelian Banjar Adat Kelian Banjar Adat 
Jeroan, Pekandelan Danginan, Pekandelan Dauhan, Karangsuwung, 
 
 
I Ketut Puasa I Made Sudarsana I Nyoman Mayun I Ketut Sujana 
 
 
 
Kelian Banjar Adat Kelian Banjar Adat Kelian Banjar Adat Kelian Banjar Adat 
Negara Kaja, Negara kelod, Ujung Sari, Madya Sari, 
 
 
I Wayan Sukarma I Nengah Suwitra I Nyoman Sudiarsa I Ketut Siardi 

 

 

Kelian Banjar Adat  
Negari,  
 
 
I Wayan Suarsana 

PANITIA PENYACAH AWIG-AWIG DESA ADAT SADING 

TAHUN 2018 

No Jabatan   Nama Alamat 

1 Penasehat   Penglingsir Puri Sading Br. Pekandelan Dauhan 

2 Penanggungjawab 

  Kelian Desa Adat Sading Br. Pengalasan 

  Prejuru Desa Adat Sading Desa Adat Sading 

  Penyarikan Desa  Banjar Negara Kaja 

3 

Ketua   I Wayan Wiastana Ika Putra Br. Negari 

Wakil Ketua   I Gede Rai Wiratmaja 
Br. Pekandelan 

Danginan 

4 Sekretaris 
1 Si Gede Ngurah Sutapa Br. Negara Kelod 

2 A A Gde Agung Udayana Putra Br. Pekandelan Dauhan 

5 Bendahara   I Ketut Sumariasa Br. Negari 

6 

  1 I Ketut Kuana            (Koordinator) Br. Jeroan 

  2 I Made Sudarsana 
Br. Pekandelan 

Danginan 

  3 I Wayan Wesna Br. Negara Kaja 

  4 I Ketut Pena Arjaya Br. Sengguan 

  5 I Ketut Siardi Br. Madya Sari 

  6 I Nyoman Purwanta Br. Pengalasan 

        

    Anggota   

  1 I Ketut Suwarja Br. Sengguan 

  2 I Nyoman Mayun Br. Pekandelan Dauhan 

  3 I Nengah Suwitra Br. Negara Kelod 

BIDANG 4 I Ketut Erman Br. Puseh 

PARHYANGAN 5 I Nyoman Murdita Br. Puseh 

  6 I Nyoman Marek Br. Pasekan 

  7 I Nyoman Rena Br. Jeroan 

  8 I Made Sudanta 
Br. Pekandelan 

Danginan 

  9 I Nyoman Suparma Br. Karangsuwung 

  10 I Ketut Terima Br. Negara Kaja 

  11 I Ketut Alit Rudiana Br. Negara Kelod 

  12 I Wayan Sudesna Br. Ujungsari 

  13 I Made Wirajaya Br. Madya Sari 

  14 I Kadek Wisnu Br. Madya Sari 

  15 I Ketut Suarjana Br. Negari 

  16 I Ketut Catur Atmaja Br. Negari 

No Jabatan   Nama Alamat 

7 

  
1 

A A Gd Surya Negara    

(Koordinator) 
Br. Pekandelan Dauhan 

  2 I Wayan Sudana Br. Puseh 

  3 I Wayan Sudipta Br. Pasekan 

  4 I Ketut Puasa Br. Jeroan 

  
5 

Si Gede Nyoman Kencana Adi 

Putra Br. Negara Kelod 

        

    Anggota   

  1 I Ketut Sujana Br. Karangsuwung 

  2 Made Sudiarsa Br. Pasekan 

  3 I Nyoman Sudiarsa Br. Ujungsari 

  4 I Nyoman Sudita Br. Puseh 

BIDANG 5 I Nyoman Suyoga Br. Puseh 

PAWONGAN 6 I Wayan Gunawan Br. Pengalasan 

  7 I Nengah Sudirta Br. Sengguan 

  8 I Nyoman Rasmita Br. Pasekan 

  9 I Nyoman Wijana Br. Jeroan 

  
10 I Made Ngurah Alit 

Br. Pekandelan 

Danginan 

  11 I Made Sana Br. Karangsuwung 

  12 I Nyoman Trijaya Br. Negara Kaja 

  13 I Nyoman Sudarti Br. Negara Kelod 

  14 I Wayan Sepiadnyana Br. Ujungsari 

  15 I Nyoman Alit Sugita Br. Madya Sari 

  16 I Wayan Wiratman Br. Negari 

   No Jabatan   Nama Alamat 

8 

  
1 

I Ketut Putru                   

(Koordinator) Br. Pekandelan Dauhan 

  2 I Nyoman Yudana Br. Pengalasan 

  3 I Made Jelantik Br. Karangsuwung 

  4 I Wayan Sukarma Br. Negara Kaja 

  5 I Nyoman Subawa Br. Ujungsari 

        

    Anggota   

  1 I Nyoman Ardika Br. Pengalasan 

  2 I Wayan Suarsana Br. Negari 

  3 I Nengah Ardina Br. Puseh 

  4 Putu Erry Cahyadi Br. Puseh 

BIDANG 5 I Made Neci Br. Sengguan 

PALEMAHAN  6 I Nyoman Parsi Br. Sengguan 

  7 I Putu Putarja Br. Pasekan 

  
8 I Nyoman Sudana 

Br. Pekandelan 

Danginan 

  9 I Ketut Suamba Br. Pekandelan Dauhan 

  10 I Nyoman Sukadana Br. Pekandelan Dauhan 

  11 I Gede Ngurah Adnyana Br. Karangsuwung 

  12 I Wayan Budiana Br. Karangsuwung 

  13 I Nyoman Irawan Br. Negara Kaja 

  14 I Nyoman Gede Arimbawa Br. Negara Kelod 

  15 I Nengah Suprata Br. Ujungsari 

  16 I Made Ariasta Br. Madya Sari 

  17 I Wayan Arwita Br. Negari 

 

Sading, 10 September 2018 

Kelihan Desa Adat Sading,

 

I KETUT SUDIARSA,SH. 

